
“Ghad Tasal is-Siegha u Issa Hi...”

Introduzzjoni

I1-kelma ‘Eskatologija’ gejja mill-kelma griega ‘eskaton’ li tfisser “ta’ 1-ahhar”. Ghalhekk
1-Eskatologija hija l-studju dwar il-veritajiet tal-ahhar. Fil-vangelu ta’ San Gwann nsibu

espressjoni interessanti hafna:
“Ghad tasal is-siegha u issa

hi” (ara 4:23; 5:25 u 16:32).
Din l-espressjoni wasslet ghal
diversi interpretazzjonijiet fost
l-istudjuzi. Minn naha, San
Gwann jaghmel enfasi fuq
il-prezent bhala z-zmien tal-
gudizzju, izda min-naha l-ohra
nsibu riferimenti ghall-gudizzju
u l-qawmien fil-futur.

L-Eskatologija f’San Gwann

II-Missier jibghat lil Ibnu fid-
dinja

II-gudizzju tal-Missier diga’
sehh meta huwa baghat lil
Gest Kristu fid-dinja. Dawk
li jemmnu fiH isalvaw, waqt

li dawk li ma jemmnux jigu
kkundannati, kif naqraw £3:18-
19.

Huwa permezz ta’ Kristu li
wiehed jasal ghal ghand il-
Missier kif insibu £’14:1-3:
“Thallux qalbkom tithawwad.
Emmnu f’Alla u emmnu fija
ukoll. Fid-dar ta’ Missieri hemm
hafna postijiet: li ma kienx
hekk, kont nghidilkom, sejjer
inhejjilkom fejn toqoghdu? U
meta mmur u nhejjilkom post,
nerga’ nigi biex nehodkom
mieghi biex fejn inkun jien,
tkunu intom ukoll”

Ghalhekk mela naraw li
1-Eskatologija ta’ San Gwann
hija kkristallizzata fil-persuna ta’
Kristu, mibghut mill-Missier.

Kristu: Il-Bidu u t-Tmiem

San Gwann jikkonéentra
1-Eskatologija tieghu fuq Kristu:
“Jien hu 1-qawmien u l-hajja.
Kull min jemmen fija, ukoll
jekk imut, jghix, u kull min
ighix u jemmen fija, dan ma
jmut qatt” (11:25). Gest huwa
l-Iben mibghut fid-dinja biex
jirrivela lil Alla lid-dinja. Gest
huwa haga wahda mal-Missier
f'dak li ghandu x’jagsam
mal-gudizzju: “Il-Missier ma
jaghmel haqq minn hadd,
imma halla f’idejn 1-Iben

biex jaghmel il-haqq kollu

Hu” (5:22). Din l-eskatologija
realizzata fi Kristu hija f’rabta
mal-qawmien u l-gudizzju li
ghad irid isir.

Gest huwa wkoll dak li

jaghti l-hajja: “Ghax bhalma
1-Missier iqajjem lill-mejtin u
jaghtihom il-hajja, hekk ukoll
1-Iben jaghti I-hajja lil dawk

li jrid Hu” (5:21). Ghalhekk
mela Gwanni jipprezenta
eskatologija verament
zviluppata, ippersonifikata
f’Gesu Kristu, igglorifikat,

li jghammar flimkien mal-
Missier u mal-Ispirtu s-Santu.
Dawk li jemmnu ghandhom
il-hajja ‘issa’ (ara 5:24 u 6:47).
Min-naha l-ohra, dawk li ma
jemmnux f'Gesu diga’ ltaqghu
mal-kundanna taghhom u se
jibqghu fil-mewt: “Min jemmen
fih ma jkunx ikkundannat; izda
min ma jemminx huwa diga’
ikkundannat, ghax ma emminx
fl-isem ta’ I-Iben il-wahdieni ta’
Alla” (3:18).

Madankollu, fl-istess vangelu,
Gesu nsibuh jistqarr li ghad
irid jerga’ jqajjem ‘fl-ahhar
juny’ lil dawk li 1-Missier afdalu

t’idejh, dawk li bit-twemmin
taghhom fil-Kelma tieghu
diga’ ghandhom il-Hajja (ara
6:39, 40, 44 u 54). I1-Kelma li
Huwa xandar ghad taghmel
haqq “fl-ahhar jum’ minn dawk
li ma laqghuhx, fejn f’'waqt li
ma jkunx mistenni ‘is-siegha
ghad trid tigi, Gesu se jigbor il-
popli ghat-tgawdija jew ghall-
kundanna. Dawk li ghad iridu
jigu mqajma minnu fl-ahhar
jum diga’ ghandhom il-hajja:
“Min ihobb lil hajtu jitlitha;
imma min jobghod lil hajtu
t'din id-dinja jharisha ghall-
hajja ta’ dejjem” (12:25). Din
hija r-rabta bejn l-eskatologija
rrealizzata minn Kristu fil-
prezent u dik li ghad trid tigi
anke permezz tieghu. Kristu

L-ART IMQADDSA % OTTUBRU - DICEMBRU 2008 %* 41



hu verament il-bidu u t-tmiem
tal-Eskatologija.

“Issa” u “Dak li gej”

L-acééettazzjoni ta’ Gest,

hija I-element decisiv li fuqu
jrid isir il-gudizzju: “Smajtu
xghidtilkom: Jiena sejjer u
nerga’ nigi ghandkom. Kieku
kontu thobbuni, kontu tifirhu
li sejjer ghand Missieri, ghax
il-Missier hu akbar minni”
(14:28). Hemm bzonn mela

li wiehed jorbot mal-prezent
l-idea tal-gudizzju fil-gejjieni.
Dan huwa ezatt dak li nsibu
fir-raba’ vangelu. Il-haqq fl-
ahhar jum’ jaghmel vizibbli u
juri fil-berah il-karattru veru
tal-bnedmin quddiem ir-
rivelazzjoni definittiva ta’ Alla
f’Gest Kristu.

11-fidi fil-kelma ta’ Gest hija
att mhux ta’ mument wiehed
biss, izda ta’ hajja shiha, hija
fuq kollox mixja lejn I-ahhar
jum. Din il-fidi fi Kristu
tinkorpora l-eskatologija ta’
‘issa’ u ‘dik li gejja’ I1-hajja issa u
l-qawmien fil-gejjieni mhumiex
inkompatibbli izda jitobu lil
xulxin. “Min jemmen fija,
imgqar jekk imut, ikollu 1-hajja”
(11:25). Ghalhekk il-hajja fil-
gejjieni ghad tinkuruna 1-fidi
shiha f’Gest fil-prezent meta
narawH u nghixu mieghU
wic¢ imb wicc.

Konkluzjoni

Ghalhekk mela fi kliem
semplici, San Gwann qed
ighidilna sabiex nghixu
sewwa il-prezent ghax minnu
jiddependi I-futur, jew il-
hajja ghad-tgawdija ta’ dejjem

jew il-mewt fil-kundanna

ta’ dejjem. Huwa jirnexxielu
jorbot il-prezent u I-futur

tal- Eskatologija fil-Persuna ta’
Kristu. Il-Hajja Eterna f'Gesu
Kristu diga’ bdiet bil-Qawmien
Tieghu li huwa garanzija ghall-
qawmien taghna fil-Jum il-
Kbir.

